
 

REPUBLIKA E SHQIPERISE 

GJYKATA E RRETHIT GJYQESOR  

TIRANË   
_____________________________________________________________________________________________________________ 

 

NR. AKTI 2836  NR. VENDIMI 2244 

 

      V E N D I M 

“NË EMËR TË REPUBLIKËS” 

 

Gjykata e Rrethit Gjyqesor Tirane, e perbere nga : 

 

GJYQTAR – KUJTIM VRANIÇI 

 

Asistuar nga sekretare gjyqësore, znj.Marjana Xhamallati, në Tiranë, më datë 21.07.2021, 

perfundoi se shqyrtuari ne seance gjyqesore publike çeshtjen penale, qe i perket : 

 

KERKUES:  Prokuroria prane Gjykates se Rrethit Gjyqesor Tirane, 

perfaqesuar nga prokurori i çështjes, z. Enklid Gjini. 

 

ME OBJEKT: Dërgimin në gjyq të çështjes penale Nr.1613 të vitit 2021, 

kundër:  

 

TË PANDEHURIT:   Arlind Kamberi,i biri i Asllan dhe Dallëndyshe, i dtl. 

25.04.1988, lindur dhe banues ne Tiranë me adresë Rruga 

“Fortuzi”, pallati 104, ap.16, shk 2, me shtetësi dhe kombësi 

shqiptare, me arsim të lartë, me gjendje familjare beqar, me 

gjëndje gjyqësore i dënuar, hetuar dhe gjykuar nën masën e 

sigurimit personal "Arrest në burg", mbrojtur me deklarim në 

sencë gjyqësore nga avokati Erjon Kullolli, Anëtar i Dhomës së 

Avokatisë Tiranë me Nr.10128 Liçense dhe NIPTI K 81304013 

L. 

 

AKUZUAR:  Për kryerjen e veprës penale “Prodhimi dhe shitja e narkotike”, 

parashikuar nga Neni 283/1 të Kodit Penal. 

 

BAZA LIGJORE:  Neni 331 të K.Pr.Penale.             

 

 

Gjykata, pasi administroi provat në seance gjyqesore, shqyrtoi çeshtjen në tërësi, dëgjoi 

konkluzionet përfundimtare të palëve, të cilat kërkuan: 

 

-Prokuroria pranë Gjykatës së Rrethit Gjyqësor Tiranë: 



 

 

 

 Deklarimin fajtor të të pandehurit Arlind Kamberi, për kryerjen e veprës penale 

“Prodhimi dhe shitja e narkotike”, parashikuar nga Neni 283 prg.1 të K.Penal dhe 

dënimin e tij me nëntë vjet burgim. 

 Ne aplikim te Nenit 406/1 te K.Pr.Penale, te pandehurit Arlind Kamberi, i ulet 1/3 e 

denimit dhe perfundimisht te denohet me gjashtë vjet burgim. 

 Asgjesimin e lëndës narkotike te sekuestruar.  

 Bazuar ne Nenin 36 te K.Penal, konfiskimin e vleres monetare prej 218 000 leke dhe 

humen 380 Euro si produkt i vepres penale.  

  Kthimin e sendeve te tjera e sekuestruar  pronarit te ligjshëm  

 Shpenzimet proceduriale ne masen 23 000 lek dhe ato gjyqeore ti ngarkohen te 

pandehurit. 

 

-Mbrojtja e të pandehurit, Av. Erjon Kullolli: Dënimin e të pandehurit Arlind Kamberi me 

minimumin e denimit qe percakton ligji. 

-Vetë i pandehuri: Dakort me avokatin dhe kërkoj mëshirë nga gjykata,  

 

V Ë R E N 

 

Se, pranë Gjykatës së Rrethit Gjyqësor Tiranë, nga ana e Prokurorisë pranë Gjykatës së 

Rrethit Gjyqësor Tiranë, në respektim të parashikimeve të Nenit 331 të K.Pr.Penale, është 

paraqitur kërkesa me objekt: Dërgimin në gjyq të çështjes penale Nr.1613 të vitit 2021, ne 

ngarkim të të pandehurit Arlind Kamberi, akuzuar për kryerjen e veprës penale “Prodhimi 

dhe shitja e narkotike”, parashikuar nga Neni 283/1 të K.Penal, duke i bashkëlidhur kërkesës 

edhe aktet dhe provat që përmban fashikulli përkatës. Aktet e mesiperme, rezulton se i janë 

komunikuar të pandehurit Arlind Kamberi. 

 

Përpara shqyrtimit të kërkesës, Gjykata mori kryesisht në shqyrtim çështjen e juridiksionit 

gjyqësor penal dhe të kompetencës lëndore dhe tokësore në shqyrtimin e çështjes objekt 

gjykimi. Në bazë të Nenit 69, 74, 76 dhe 13/2 të Kodit të Procedurës Penale, gjykata 

konstatoi se çështja hyn në juridiksionin gjyqësor dhe është në kompetencën lëndore e 

tokësore të Gjykatës së Rrethit Gjyqësor Tiranë. 

Gjykata në çështjen objekt gjykimi vendosi të njoftojë palët për datën dhe orën e seancës 

paraprake të paktën 10 ditë përpara zhvillimit të saj, në mënyrë që t’u japë mundësinë të 

njihen me të gjitha aktet e hetimit paraprak dhe të përgatisin pretendimet e tyre. Në çështjen 

objekt gjykimi rezultoi të mos ketë viktimë. 

I pandehuri gjate hetimeve paraprake nuk ka paraqitur kontestime, ndersa në seancë 

gjyqësore paraprake, asistuar edhe nga mbrojtësi ligjor i tij, kërkoi gjykim të shkurtuar, 

konform Nenit 332/c pika 3 te dhe 403 e vijues te K.Pr.Penale, duke e pranuar plotesisht 

akuzën në ngarkim te tij. 

 



 

 

Gjykata pasi dëgjoi parashtrimin e prokurorit, pranoi kërkesën e të pandehurit Arlind 

Kamberi, të parashtruar nëpërmjet mbrojtëses ligjore të tij, në bazë të Nenit 332/dh gërma 

“c”, e ndryshuar me Ligjin Nr.41 të vitit 2021 dhe Nenin 405/6 te K.Pr.Penale, pasi çmon se 

çështja zgjidhet në gjendjen që jane aktet, e zhvilloi gjykimin sipas kërkesave të këtij neni, 

pra duke u bazuar në gjendjen që janë aktet e procedimit penal Nr.1613 të vitit 2021, të cilat i 

bashkëngjiten kërkesës për gjykimit. 

 

Nga diskutimi gjyqesor i fakteve dhe rrethanave te çeshtjes, rezultoi e provuar se: 

Në Prokurorine e Rrethit Gjyqesor Tirane mbi bazen e akteve te referuara nga Drejtoria 

Vendore Policise Tirane, më date 03.03.2021 eshte regjistruar procedimi penal Nr.1613, 

material i cili ben fjale per vepren penale “Prodhimi dhe shitja e narkotikeve”, parashikuar 

nga Neni 283/1 i Kodit Penal ne ngarkim te shtetasit Arlind Kamberi.  

Ë konkretisht Komisariati i Policise Nr.3 Tirane, ka pasur informacione se shtetasi Arlind 

Kamberi ne rrugen "Ibrahim Ndroqi" Tirane, ka nje banese me era dhe merret me shperndarje 

te Iendeve narkotike. Me date 2.03.2021, rreth ores 11:30, ai eshte konstatuar me dy valixhe 

tek hyrja e pallatit ne Rrugen "Ibrahim Ndroqi",Tirane, ndaj te cilit kane ushtruar kontroll por 

nuk kane gjetur ndonje send te paligjshern.  

Nga ana e punonjesve te policise te Komisariatit te Policise Nr.3 Tirane, eshte ushtruar 

kontroll ne banesen te cilen e kishte ne posedim shtetasi Arlind Kamberi ne adresen Rruga 

"Ibrahim Ndroqi", pall.29, hyrja 1, ap.6, Tirane, dhe gjate kontrollit ne dhomen e gjumit u 

gjeten dy qese te zeza si ato te plehrave brenda te cilave ka lende te dyshuar narkotike 

“Cannabis Sativa”, ku ne njeren ka 62 qese transparente me mbishikrim "Hico" brenda te 

cilave ka Iende te dyshuar narkotike te llojit “Cannabis Sativa” dhe ne tjetren ka 25 qese 

tranparente me mbishikrim "Hico" brenda te cilave ka qese farmaceutike transparente me 

lende te dyshuar narkotike te llojit “Cannabis Sativa”.  

Po keshtu ne dhomen e gjumit u gjeten dhe nje qese me ngjyre te zeze, me zbukurime (kurora 

etj) me ngjyre bronxi brenda te ciles ka nje cante te vogel ngjyre jeshile si ato te bizhuve me 

mbishkrim "Jade For You", brenda te ciles ka 4 qese farmaceutike trasparente brenda te 

cilave kishte 45 (dyzet e pese) qese plastike me ngjyre si te bardhe te mbyllura me djegie 

brenda te cilave ka material pluhur me ngjyre te bardhe te dyshuar si lende narkotike Kokaine 

si dhe 2 (dy) qese pak me te medha me ngjyre si te bardhe te mbyllura me djegie brenda te 

cilave ka material pluhur me ngjyre te bardhe te dyshuar si lende narkotike Kokaine. Ne kete 

qese te zeze ndodhet nje peshore elektronike, nje pale gershere, nje top me qese plastike me 

mbishkrim "Fino", dy qese transparente te mbyllura me shine me mbishkrim "Hico", brenda 

te cilave ka qese farmaceutike transparente bosh.  

Per dokumentimin e ketij fakti penal eshte bere peshimi i lendes se dyshuar narkotike, peshim 

i cili u krye me peshore elektronike te markes Adam.  

Pasi eshte bere sekuestrimi i lendes se dyshuar narkotike te llojit “Cannabis Sativa”,  

eshte bere peshimi i saj dhe ka rezultuar se me peshe te pergjithshme me amballazh 2.9 

(dy pike nente) kilogram, e cila pas peshimit u fut ne qesen e provave me Nr.UNIK. 

X20003831.  

Pasi eshte bere sekuestrimi lendes te dyshuar narkotike te llojit “Kokaine”, eshte bere 

edhe peshimi i saj, nga ku ka rezultuar me peshe te pergjithshme me amballazh 25.2 

(njezet; e pese pike dy) gram, e cila pas peshimit u fut ne qesen e provave me Nr.UNIK. 



 

 

A20003927.  

Eshte pyetur ne cilesin e personit ndaj te cilit zhvillohen hetime shtetasi Arlind Kamberi, i cili 

ka deklaruar se para disa ditesh ka marre me qera nje shtepi ne Rrugen "Ibrahim Ndroqi", 

Tirane, shtetases Shpresa Sula, me numer telefoni 0696278716, por nuk kishte bere ndonje 

kontrate qeraje te cilen do ta benin brenda ketyre diteve. Me date 02.03.2021, ai kishte marre 

disa valixhe me rroba te nje shoqes tij te quajtur Anxhela dhe do t ja conte familjareve te saj 

dhe kur ka dale nga shtepia e kane ndaluar disa punonjes policie civile te cilet i kane thene se 

ku e ke shtepine. Pasi e kane kontrolluar fizikisht nuk i kane gjetur gje te paligjshme dhe i 

kane thene se hajde ketu na dergo tek shtepia dhe ai ju ka treguar shtepine dhe gjate kontrollit 

gjeten lenden narkotike qe ai e ka per ta konsumuar vete. Ai ka deklaruar se ndihet ne gjendje 

te renduar emocionale dhe shendetsore pasi ka dy prinder te moshuar dhe ai eshte i vetmi qe 

kujdeset per to në kete kohe covidi dhe nuk eshte ne gjendje te jap spjegime te metejshme. 

Shtetasi Arlind Kamberi eshte pyetur per lejen e drejtimit ne emer te shtetasit Orlando Duka, 

se perse e ka pasur me vete i cili ka spjeguar se kete shtetas e njeh dhe e kishte harruar dhe do 

tja jepte me vone. Shtetasi Arlind Kamberi eshte pyetur se a ka ndonje lidhje me kete lende 

narkotike qe u gjet ne banese shtetasia Shpresa Sula dhe ai eshte pergjigjur se ajo shtetase 

nuk ka ndonje dijeni per kete lende narkotike dhe nuk eshte ne gjendje te jape me shpjegime.  

Ne kuader te hetimeve jane perpiluar vendimet perkatese te ekspertimit vleresues, kimik dhe 

toksikologjik.  

Ne cilesinë e proves materiale u sekuestruan dhe dy telefona celular nje i markes Iphone dhe 

nje i markes “Huaëei”. Ne telefonin celular te markes “Huaëei” u konstatuan biseda me 

interes per hetimin te cilat u pasqyruan ne nje procesverbal kqyrje, ku shikohen foto te 

lendeve narkotike dhe biseda te cilat dyshohet se bejne fjale per shitje te lendeve narkotike.  

Me date 02.03.2021, ora 19:45, eshte bere arrestimi ne flagrance i shtetasit Arlind Kamberi, 

per vepren penale te parashikuar nga Neni 283/1 te Kodit Penal.  

Sipas Aktit te Ekspertimit Toksikologjiko Ligjor Nr.598 date 05.03.2021, ka rezultuar 

se : Ne mostren urinare te shtetasit Arlind Kamberi vlera e absorbances perkon me ate te 

tretesires kalibruese standarte per cannabis sativa dhe per kokainen.  

Sipas Aktit te Ekspertimit Kimik Nr.4053, date 04.05.2021, eshte arritur ne konkluzionin 

se:  

1. Analizat me GC/ MS per mbetjet ne objektet e numertuara me 1,2,3 treguan per 

pranine e kokaines.  

2. Pesha eshte e pamundur te realizohet pasi mbetjet nuk mund te mblidhen.  

Sipas Aktit te Ekspertimit Kimik Nr.4026, date 04.05.2021 eshte arritur ne 

konkluzionin se:  

1. Materialet bimore te ambalazhuara ne qesen me seri X20003871 jane cannabis, 

product herbal mi biumes cannabis sattiva.  

2. Pesha ne total e materialeve bimore object ekspertimi eshie 2830 gram. Pesha pa 

ambalazh eshte e pamundur te realizohet. 

3. Analizat me GC/MS per pluhurat e ambalazhuar ne qesen me nr. A20003927 

tregouan per pranine e kokaines. 

4. Pesha ne total me ambalazh e pluhurave object ekspertimi eshte 24. 760 gram 

Nga ana e policise gjyqsore jane perpiluar edhe vendimet e ekspertimit vleresues dhe 

sipas vendimit Nr.2344 date 2344, ka rezultuar se: Ne objektet e ekspertimitt e fiksuar 



 

 

prova material u perftuar tre qjurme papilare te vlefshme per ekspertim.  

Sipas aktit te ekspertimit daktiloskopik krahasues Nr.2273 date 24.03.3021, ka 

rezultuar se: 

1. Gjurma papilare e pasqyruar me mbishkrimin A objekt ekspertimi eshte formuar nga 

gishti i mesit i dores se djathtë te shtetasit Arlind Kamberi.  

2. Gjurmet papilare te pasqyruar me mbishkrimin B dhe C objekt ekspertimi nuk jane 

formuar nga duart e shtetasit Arlind Kamberi.  

Nga kqyrja e aparatit celular te shtetasit Arlind Kamberi dhe provat e tjera te administruara 

krijohet bindja se lenda narkotike e sekuestruar ishte per shitje. Kjo per faktin se ajo eshte e 

ndare ne doza, atij ju sekuestrua peshore elektronike me mbetje kokaine, gershere, qese 

farmaceutike dhe vlera monetare te konsiderueshme, qe jane si product i veprimtarise 

kriminale.  

Ne kete menyre, nisur nga sa më sipër, ne analize te plote te materialit hetimor, rezulton se ka 

prova të mjaftueshme qe krijojne bazen ligjore te te dhenave te mjaftueshme se i pandehuri 

Arlind Kamberi ka konsumuar plotesisht elementet e vepres penale "Prodhim dhe shitje te 

narkotikeve" te parashikuar nga Neni 283/1 te K.Penal.  

Mbi bazen e ketyre fakteve, nga perfaqesuesi i organit te akuzes u kerkua deklarimi fajtor i të 

pandehurit Arlind Kamberi, për veprën “Prodhimi dhe shitja e narkotike”, te parashikuar nga 

Neni 283 parg.1 i K.Penal dhe denimin e tij si në pjesën hyrëse të vendimit. 

 

I pyetur si i pandehur rreth akuzes, si ne hetimet paraprake nga organi i akuzes, ashtu dhe ne 

gjykim, ai  pranon se lenden narkotike qe i eshte gjetur me vehte, e kishte për perdorim 

vetjak, pasi eshte perdorues i lendes narkotike “cannabis sativa”.  

 

Në këto rrethana, e ndodhur përpara faktit te parashtruar me siper, pretendimeve dhe provave 

te administruara në gjykim, Gjykata konkludon se në veprimet e të pandehurit Arlind 

Kamberi, janë të pranishëm të gjithe elementet që kërkon legjislacioni penal shqiptar për t’i 

cilësuar këto veprime si elementë të figurës së veprës penale “Prodhimi dhe shitja e 

narkotike”, te parashikuar nga Neni 283 parg.1i K.Penal. 

 

Këto fakte te paligjshme për të cilat akuzohet i pandehuri Arlind Kamberi, u provuan 

plotësisht me një serë provash shkresore, te cilat u çmuan nga ana e gjykates ne harmoni me 

njera tjetren referuar Neneve 151 dhe 152 te K.Pr.Penale, ku konkretisht po permendim disa 

prej tyre: 

 Procesverbal i kapjes ne flagrance.  

 Procesverbalin e sekuestrimit te sendeve.  

 Procesverbali i kontrollit te baneses.  

 Aktet e ekspertimit mjekoligjor e kimik te lende.  

 Aktit te Ekspertimit Toksikologjiko Ligjor Nr.598 date 05.03.2021 

 Aktit te Ekspertimit Kimik Nr.4053, date 04.05.2021 

 Aktit te Ekspertimit Kimik Nr.4026, date 04.05.2021  



 

 

 Aktit te ekspertimit daktiloskopik krahasues Nr.2273 date 24.03.3021. 

 Procesverbal i deklarimve të të pandehurit Arlind Kamberi, si dhe në tërësi materialet 

e ndodhura ne fashikullin hetimor Nr. 1613 të vitit 2021.  

 

Persa i perket cilësimit juridik te vepres penale. 

Neni 283 parg.1 i K.Penal, parashikon se: “Shitja, ofrimi per shitje, dhenia ose marrja ne 

çdo forme, shperndarja, tregtimi, transportimi, dergimi, dorezimi si dhe mbajtja, pervec rastit 

te perdorimit vetjak dhe ne doza te vogla, te substancave narkotike dhe psikotrope, si edhe i 

farerave te bimeve narkotike, ne kundershtim me ligjin, ose ne kapercim te permbajtjes se 

tyre, denohet me burgim nga pese gjer ne dhjete vjet.            

Objekti i vepres penale: Veprimet e kunderligjshme te kryera nga i pandehuri Arlind 

Kamberi kane cenuar marredheniet juridike te vendosura me Ligjin Nr.7975, date 26/07/1995 

“Per barnat narkotike dhe psikotrope”, per te siguruar rendin dhe sigurine publike, 

veçanerisht jeten dhe shendetin e personit, regjimin juridik per shitjen, dhenien, marrjen dhe 

mbajtjen e substancave narkotike dhe psikotrope, te mbrojtuara me legjislacionin tone penal 

nga veprimet apo mosveprimet kriminale. 

Ana objektive: Kjo veper penale eshte konsumuar nga i pandehuri Arlind Kamberi, pasi nga 

kontrolli i ushtrur nga punonjesit e policise te Komisariatit Nr.3 Tirane i eshte gjetur sasia e 

lendes narkotike te llojit “Cannabis Sativa”, ku nga peshimi i saj dhe ka rezultuar me peshe te 

pergjithshme me amballazh 2.9 (dy pike nente) kilogram, e cila pas peshimit eshte futur ne 

qesen e provave me Nr.UNIK. X20003831. Gjithashtu te pandehurit i eshte gjetur edhe lendë 

narkotike e llojit “Kokaine”, ku nga peshimi i saj, ka rezultuar me peshe te pergjithshme me 

amballazh 25.2 (njezet e pese pike dy) gram, e cila pas peshimit është futur ne qesen e 

provave me Nr.UNIK. A20003927.  

Ne rastin konkret nga rezulton e provuar se i pandehuri Arlind Kamberi është kapur nga ana e 

punonjësve të policisë me nje sasi te konsiderueshme lende narkotike te llojet “cannabis 

sativa”,  dhe “kokainë”. Këto rrethana tregojnë se sasia që ai ka patur me vete, ka qenë më e 

madhe dhe se nuk ka qene per perdorim vetjak, por t’a shitur ate.   

Rezulton që sasia e mbajtur prej të pandehurit të mos jetë në parametrat e dozave të vogla 

(referuar peshës së lëndës së peshuar pa ambalazh). Lidhur me këtë formë (mbajtjen) të anës 

objektive të kësaj figure vepre penale, ligjvënësi, si kriter përcaktues për ekzistencën e vetë 

figurës së krimit dhe për pasojë, të bazës për përgjegjësi penale për personat që e konsumojnë 

atë, ka parashikuar dy rrethana specifike: së pari mbajtjen e substancave narkotike dhe 

psikotrope, si dhe farërave të bimëve narkotike për përdorim vetjak dhe së dyti edhe kur 

rezulton i provuar fakti që këto lëndë mbahen nga personi për përdorim vetjak, por në 

aspektin sasior, ato nuk duhet të jenë në doza të vogla.  

 

Sa i përket parametrave të dozës së vogël i referohemi Vendimit Unifikues të Gjykatës së 

Lartë Nr.1 të vitit 2008, i cili në lidhje me Nenin 283 të Kodit Penal ka zgjidhur çështjen e 

përcaktimit të termit a) "dozë e vogël"; b) kur doza çmohet jo e vogël, por mjekët e 

konsiderojnë për përdorim vetjak; si dhe c) sasinë e lëndës narkotike që përjashton nga 



 

 

dënimi personin, për shkak të faktit që e ka për përdorim vetjak. Sipas këtij vendimi mbajtja 

për përdorim vetjak është rrethanë që vjen si rezultat i të provuarit nëse lënda narkotike 

mbahet nga personi për përdorim vetjak apo për të kryer në vijim ndonjë prej veprimeve të 

tjera të parashikuar në këtë dispozitë (shitja, ofrimi për shitje, dhënie ose marrje në çdo 

formë, shpërndarje, tregtim, transportim, dërgim dhe dorëzim të saj), të cilët janë elemente të 

anës objektive të veprës penale të prodhimit dhe shitjes së narkotikëve.  

Subjekti i vepres penale: Eshtë subjekt i përgjithshëm i kësaj vepre penale, pasi sipas të 

dhënave në dosje i pandehuri Arlind Kamberi, është mbi 14 vjeç, i përgjegjshëm para ligjit 

penal, pasi nuk u konstatua asnjë shkak të parashikuar nga Nenet 12/2 dhe 17 të K.Penal, që e 

përjashton atë nga përgjegjësia penale. Gjithashtu gjatë gjykimit nuk u ngrit dhe nuk u provua 

ndonjë pretendim për papërgjegjshmërinë mendore të të pandehurit Arlind Kamberi në 

kryerjen e veprës penale për të cilën akuzohet. 

Ana subjektive: Vepra penale është kryer nga i pandehuri Arlind Kamberi, me faj në formën 

e dashjes direkte dy here, pasi ai ka parashikuar kundërligjshmërinë veprimeve të tij dhe 

pasojat e veprës. 

 Persa i përket caktimit të masës dhe llojit të dënimit të pandehurit, gjykata i referohet 

Nenit 47 të K.Penal. 

Neni 47 i K.Penal parashikon:“Gjykata cakton dënimin duke respektuar dispozitat e pjesës 

së Përgjithshme të këtij Kodi, kufijtë e dënimit që parashikohet për këtë vepër penale, 

rrezikshmërine e veprës penale, të autorit, shkallën e fajit, si dhe rrethanat lehtësuese dhe 

rënduese.” 

 Vepra penale qe akuzohet i pandehuri, Neni 283 parg.1 i K.Penal, parashikon dënim 

me burgim nga pese gjer ne dhjete vjet burgim. 

 Përsa i perket rrezikshmërisë së veprës penale, ajo paraqet rrezikshmëri të madhe, dhe 

ka nje përhapje të gjerë në gjithe territorin e R.SH.  

 Në lidhje me rrezikshmërinë e të pandehurit, Gjykata konkludon se i pandehuri Arlind 

Kamberi, paraqet rrezikshmeri të lartë shoqërore, pasi rezulton i denuar me pare per te 

njëjtën veper penale. 

Neni 48 dhe 49 parashikon rrethanat qe lehtesojne denimin, duke marre ne konsiderate 

gjykata edhe rrethana te tjera, përveç atyre te parashikuara nga Neni 48 i K.Penal, përsa kohë 

i quan që justifikojnë lehtësimin e denimit. 

Ne rastin konkret gjykata mban parasysh gjithashtu:- Faktin që i pandehuri e ka pranuar 

akuzen dhe ka treguar pendim të thellë në lidhje me veprën penale që në fazën e hetimeve 

paraprake dhe më pas dhe në gjykim, faktin qe ka mbajtur qendrim bashkepunues me organin 

e akuzes dhe gjykaten, faktin qe i pandehuri e ka pranuar akuzën, moshën e tij të re, nivelin 

kulturor dhe arsimor te tij, gjendjen e veshtire ekonomike, si dhe rrethana te tjera te 

vleresuara nga gjykata nepermjet bindjes se saj te brendshme, referuar ne teresi akteve te 

procedimit penal te administruar si prova ne gjykim. 



 

 

 

-Neni 50 parshikon rrethanat renduese. Në rastin konkret si rrethanë rënduese në kryerjen 

e kësaj vepre penale nga i pandehuri është se ai rezulton i dënuar më parë për të njëtën vepër 

penale.   

Si përfundim, Gjykata çmon se lloji dhe masa e dënimit më i përshtatshëm për të 

pandehehurin Arlind Kamberi, është siç u kërkua edhe nga organi i akuzës, por në një masë 

më të ulët, duke e denuar atë me gjashtë vjet e gjashtë muaj burgim.  

Meqenëse u aplikuan kërkesat e Nenit 406/1 i K.Pr.Penale, te pandehurit Arlind Kamberi i 

ulet 1/3 e dënimit, dhe përfundimisht dënohet me katër vjet e katër muaj burgim. 

-Vuajtja e denimit per te pandehurin Arlind Kamberi, filloje nga dita e ndalimit, datë datë 

02.03.2021 dhe të kryhe në një burg të sigurisë së zakonshme. Kurse përsa i perket 

percaktimit te llojit te sigurise te Institucionit te ekzekutimit te denimit penal, pra 

vendit te vuajtjes se denimit penal me burgim per te pandehurin Arlind Kamberi ne zbatim 

te dispozitave te Ligjit Nr.8328 date 16.4.1998 “Per te drejtat dhe trajtimin e te denuarve me 

burgim” te ndryshuar, gjykata konkludon qe vuajtja e denimit penal me burgim te kryhet ne 

nje burg te sigurise se zakonshme. 

 

Per sa me siper, gjykata çmon se ky dënim do t’i shërbejë edukimit të të pandehurit, 

parandalimit të kryerjes së veprave penale nga i pandehuri, rehabilitimit të tij, si dhe 

parandalimit të përgjithshëm të kësaj vepre penale në shoqëri. 

 

Gjithashtu bazuar në Nenin 190 pika 1 gërma “b” të K.Pr.Penal, gjykata disponon lidhur mbi 

provat materiale te sekuestruar gjate hetimeve paraprake dhe konkretisht lenda narkotike e 

sekuestruar sipas procesverbalit përkatës të sekuestrimit, duhet të azgjesohet. 

 

Gjykata në referim të Nenit 393/1-2 te K.Pr.Penale, i cili përcakton mënyrën e disponimit të 

gjykatës mbi “shpenzimet procedurale”, duke nënkuptuar tërësinë e shpenzimeve të 

parapaguara nga shteti gjatë gjithë proçedimit penal, qe nga hetimet paraprake deri në 

dhënien e vendimit nga gjykata, bazuar dhe në Nenin 485/3 te K.Pr.Penale, i ngarkon të 

gjitha shpenzimet proçedurale të pandehurit Arlind Kamberi. 

PER KETO ARSYE 

Gjykata bazuar në Nenet 283 prg.1 të Kodit Penal, Nenet 379, 384, 390, 406/1 dhe 485 të 

Kodit të Proçedurës Penale, 

 

V E N D O S I: 

1. Deklarimin fajtor të të pandehurit Arlind Kamberi, për kryerjen e veprës penale 

“Prodhimi dhe shitja e narkotike”, parashikuar nga Neni 283/1 të K.Penal dhe në 

bazë të kësaj dispozite dënimin e tij me gjashtë vjet e gjashtë muaj burgim. 

2. Në aplikim të Nenit 406/1 të K.Pr.Penale, të pandehurit Arlind Kamberi i ulet 

1/3 e dënimit dhe përfundimisht dënohet katër vjet e katër muaj burgim. 



 

 

3. Vuajtja e dënimit për të pandehurin Arlind Kamberi, të fillojë nga dita e 

arrestimit në flagrancë, datë 02.03.2021 dhe të kryhet në një burg të sigurisë së 

zakonshme. 

4. Bazuar në Nenin 190 pika 1 gërma “c” të K.Pr.Penal, prova materiale të 

sekuestruar sipas procesverbalit përkatës të sekuestrimit të lëndës narkotike, të 

asgjesohet. 

5. Shpenzimet proceduriale hetimore dhe gjyqësore i ngarkohen të pandehurit. 

6. Kundër këtij vendimi mund të bëhet ankim në Gjykatën e Apelit Tiranë brenda 

15 ditëve, nga e nesërmja e njoftimit të vendimit. 

7. U  shpall në Tiranë, sot më datë 21.07.2021. 

     

                  S E K R E T A R E                                                                             

G J Y Q T A R   

             MARJANA XHAMALLATI                                                              

KUJTIM VRANIÇI  

 

 

                                          

           SHPENZIMET GJYQËSORE 

Prokuroria Ne total   23 000 (njëzetetre mijë)  Lek 

Masa e 

sigurimit 

Ne total   Nuk ka 

 

Seanca 

paraprake + 

themel 

  Në total 

 

  Nuk ka 

 

Shpenzimet Në total 23 000 (njëzetetre mijë)  Lek. 

 

 

 

 

 


